
ڕاهێنەرایەتی )Mentoring( جۆرێکە لە هاوڕێیەتی 
کە تیایدا گەورەساڵێکی خۆبەخش و منداڵێک 

پێکەوە کات بەسەردەبەن. لەو پەیوەندییەدا 
گەورەساڵ ڕاهێنەر )Mentor*in( و منداڵەکە 

ڕاهێنراو)Mentee( یە. جووت یان تاندێمی )ڕاهێنرا 
و ڕاهێنەر( جارێک لە هەفتەدا بۆ ماوەی سێ تا 
چوار سەعات و بە درێژایی هەشت مانگ یەک 

دەبینن بۆ ئەوەی پێکەوە شتێک بکەن. بە شێوەیەکی 
گشتی، کەسی ڕاهێنەر منداڵەکە لە ماڵەوە دەبات و 

پاشان دەیهێنێتەوە بۆ ماڵ. هەردووکیان بە شێوەیەکی 
هاوبەش بڕیار دەدەن چی چالاکیگەلێک بکەن. 

ڕاهێنەرەکان بیرۆکەی زۆر لەگەڵ خۆیان دەهێنن بۆ 
دانانی بەرنامەی بەسەربردنی کاتی بەتاڵی و بۆ گوێ 

لێ گرتن. ڕاهێنراو دەتوانێت زۆر شت فێر ببێت 
و شتی وروژێنەر و نوێ ئەزموون بکات. ئەوان 

پێکەوە تیمێکی باشن!

کێ دەبێت بە ڕاهێنەر؟
لە پرۆگرامی راهێنەرایەتیدا کەسانێک بەشداری دەکەن 
کە پشت پێ بەستراو و جێی متمانە بن. ئەوەیش دەبێت 
بە پێشکەشکردنی بەڵگەی فەرمیی هەڵسوکەوتی باش 

پشتڕاست بکرێتەوە. بەڵگەی فەرمیی هەڵسوکەوتی 
باش دۆکومێنتێکی چاپکراوە کە دەیسەلمێنێت کەسی 

پەیوەندیدار هیچ پێشینەیەکی تاوانکاریی نییە. کەسانی 
ڕاهێنەر لەبەرامبەر بەجێگەیاندنی ئەرکەکانیان لە 

پرۆگرامەکەدا پارە وەرناگرن. هەریەکێک لە ئەوان 
پشتیوانی لە منداڵێک دەکات لە قۆناغی گەشەکردنیدا و 

لە چاوی منداڵێکەوە سەرلەنوێ جیهان دەدۆزێتەوە و 
پێکەوە بە بەرلین دا دەگەڕێن. 

 ئەرکەکانی
 چین؟

کۆمەڵەی                       لە ساڵی        -وە هەیە. 
تیمەکەمان لە چەندین هاوکاری ژن و پیاوی شارەزا 

پێک هاتووە. ئێمە ئەزموونی زۆرمان لە ڕاهێنەرایەتیدا 
هەیە و پێشتر سەرپەرشتیی زیاتر لە 500 تاندێممان 
کردووە. پێش دەستپێکردنی پرۆگرامەکە بە وردی 

پشکنین دەکەین بۆ ئەوەی بزانین داخۆ کەسانی 
ئارەزوومەند وەک ڕاهێنەر گونجاون یان نا؟ لە 

کۆرسەکاندا ئارەزوومەندان بۆ ڕۆڵ و ئەرکەکانیان 
ئامادە دەکەین. لەسەر بنەمای کەسایەتی و ئارەزووەکان 

ڕاهێنەر و منداڵەکان بە شێوەیەک کە بۆ یەکدی 
بگونجێن، هەڵدەبژێردرێن. ئێمە بەدرێژایی تەواوی 

ماوەکە سەرپەرشتی تاندێمەکان دەکەین و لەپاڵ 
ئەرکەکانی تردا یەکترناسین و گەشت و سەیرانی 

هاوبەش و کۆبوونەوەی ئاڵوگۆڕکردن ڕێک دەخەین. 
ئێمە لە پەیوەندیدا دەمێنینەوە و هەموو کاتێک ئامادەین 

بۆ وەڵامدانەوەی پرسیار و کێشە و پێشنیازەکانی 
هەموو بەشداربووان.

 ڕاهێنەرایەتی چییە و ماوەی
زەمەنیی پرۆگرامەکەمان چەندە؟

 ڕاهێنەرایەتی چی کاریگەرییەکی
لەسەر منداڵەکەتان هەیە؟

زۆرێک لە منداڵان شتی نوێ لە بواری ڕاهێنەرایەتیدا 
تاقی دەکەنەوە، پەرە بە لێهاتووییەکان دەدەن و 

ئارەزووەکانیان قووڵتر دەکەنەوە. زیاتر سەربەخۆ دەبن 
و متمانەیان بە خۆیان دەبێت، هەست بە هاوسەنگی 

و ڕازیبوونی زیاتر دەکەن. جگە لەوەیش، باشتر 
گەڕەکەکەیان و بەرلین دەناسن و بیرۆکەی نوێ بۆ 

ڕێکخستنی کاتە بەتاڵەکانیان بەدەست دەهێنن.

چاوەڕێی چی لە دایبابان دەکرێت؟
ئەگەر دەتانەوێت منداڵەکەتان لە پرۆگرامەکەی 
ئێمەدا ببێت بە ڕاهێنراو، ئەوا گرنگە پشتگیری 
لە سەرکەوتنی پەیوەندیی ڕاهێنەرایەتی بکەن. 

بەڕێزتان دڵنیا دەبن لەوەی کە ژووان )تەرمنین(
ەکان بە شێوەیەکی متمانەپێکراو ئەنجام دەدرێن و بە 

شێوەیەکی ڕێکوپێک لەگەڵ ڕاهێنەر لە پەیوەندیدا 
دەبن. ئەگەر نەتوانرێت ژووانەکان ئەنجام بدرێن، 

ئەوا خۆتان یان منداڵەکەتان لە کاتی دروستدا 
هەڵیانبوەشێننەوە و ژووانی نوێ دەستنیشان بکەن. 
دەتوانن هەمیشە لە هەبوونی پرسیاردا پەیوەندی بە 

تیمی                     وە بکەن.

